Polo derelto a unha
xubilacion digna

0 pasado mes de xullo, CIG industria presentou formalmente unha sollcltude ao abeiro do RD 1698/2011, dII‘IXIda a Secretaria
Xeral de Ordenacion da Seguridade Social para o establecemento de coeficientes redutores da idade de xubilacion para todo o
persoal do sector naval, de titularidade publica ou privada, de empresas principais ou auxiliares

. DEREITO a unha xubilacién
digna ven sendo un dos principais
cabalos de batalla entre a clase
obreira e os representantes do capi-
tal. E unha das reivindicacions que
mais mobilizaciéns ten provocado
nos ultimos tempos, en especial
como contestacion a reforma que o
goberno do PSOE pactou con UGT
e CCOO no ano 2011.

Na actualidade a CIG ten en mar-
cha varais campanas dirixidas a con-
trarrestar os efectos desta reforma,

tanto sobre as persoas en particular

como sobre o emprego en xeral.

Unha delas reivindicando que se
prorrogue a posibilidade de acoller-
se a xubilacién parcial aos 61 anos
mais al6 do 31 de decembro deste
ano 2018, dun xeito universal, sen
restricions por sectores ou empre-

sas. Esta é unha desas medidas
dirixidas a manter, e rexuvenecer o
emprego, na medida en que o posto
de traballo do persoal que se xubila
debe ser cuberto a través dos co-
necidos contratos de relevo. Mais é
unha medida que debe estenderse
a todos os sectores de actividade
sen exclusions.

O establecemento de coeficien-
tes redutores da idade de xubilacién
esta reservado (pola propia norma-
tiva que se aprobou na reforma mais
tamén pola anterior), para aqueles
sectores, actividades, ou profe-
sions, que debido a sua penosida-
de, toxicidade, ou perigosidade,
provoquen un especial desgaste
na saude do persoal, elevando os
indices de enfermidades a partir de
certa idade, ou mesmo de sinistra-
lidade.

Do mesmo xeito que existen para
0 mar ou a minaria, polas condiciéns
nas que se traballa nestes sectores,
o sector naval tamén debe ter unha
regulacion semellante.

O sector naval reline unha com-
binacioén de riscos que fan que sexa
unha das actividades encadradas
no Anexo | do RD 39/1997, Regula-
mento dos Servizos de Prevencion,
“Actividades perigosas para os efec-
tos da coordinacién de actividades
empresariais”.

Tamén deben ser obxecto de con-
sideracion, pola sta influencia sobre
a Saude do persoal, as prolongaciéns
de xornada, o réxime de traballo a
quendas, incluido o nocturno, ou unha
combinacién de todos. Asi como unha
adecuada valoracién do impacto da
eventualidade do persoal que presta

Servizo no sector naval, cada vez mais
presente a pesar das declaraciéns
politicas, e que sempre redunda nun
agravamento das condiciéns de traba-
llo, ademais de deixalo fora das xubila-
ciéns parciais aos 61 anos, reservadas
para persoal con contrato indefinido.

Mencién especial merece o pro-
blema causado polo amianto, que
ten provocado a existencia de un
importantisimo continxente de afec-
tados e afectadas no sector naval, e
que ademais proporciénanos unha
leccién que non debemos esquecer:
actuar respecto dos novos sistemas,
produtos, ou substancias, que ainda
non estan testadas polo paso do tem-
po, segundo o indispensable princi-
pio da PRUDENCIA, que para estes
casos recomenda evitar por todos
os medios exposiciéns prolongadas
durante a vida laboral.




